
Врз основа на член 50 став 1 точка 3 од Законот за локална самоуправа 
(„Службен  весник на Република Македонија“ бр.5/02), член 24 став 1 точка 3 од 
Статутот на Општина Ѓорче Петров - Пречистен текст („Службен гласник на Општина 
Ѓорче Петров“ бр.18/2013) и Статутарните одлуки за измена и дополнување на 
Статутот на Општина Ѓорче Петров („Службен гласник на Општина Ѓорче Петров“ 
бр.3/19 и 5/21), градоначалникот на Општина Ѓорче Петров донесе 
 
  

РЕШЕНИЕ 
за објавување на Одлуката за воспоставување на меѓуопштинска соработка помеѓу 

Општина Ѓорче Петров и Град Скопје за партерно уредување и озеленување на 
просторот помеѓу реката Лепенец и пречистителна станица Волково во Општина 

Ѓорче Петров 
 
 

Се објавува Одлуката за воспоставување на меѓуопштинска соработка помеѓу 
Општина Ѓорче Петров и Град Скопје за партерно уредување и озеленување на 
просторот помеѓу реката Лепенец и пречистителна станица Волково во Општина 
Ѓорче Петров, што советот на Општина Ѓорче Петров ја донесе на Петнаесеттата 
седница на советот, одржана на ден 21.06.2022 година. 

 
 
 

Број 09-1305/1                                         ГРАДОНАЧАЛНИК НА                                                  
од 22.06.2022 година                            ОПШТИНА ЃОРЧЕ ПЕТРОВ 
Скопје                                                                    Александар Стојкоски с.р. 

Врз основа на член 36, а во врска со член 14 од Законот за локалната самоуправа 
(„Службен весник на Република Македонија“ бр. 5/02), член 4 од Законот за 
меѓуопштинска соработка („Службен весник на Република Македонија “ број 79/09), 
член 16 став 1 точка 37 од Статутот на Општина Ѓорче Петров - Пречистен текст 
(„Службен гласник на Општина Ѓорче Петров“ бр.18/13) и Статутарните одлуки за 
измена и дополнување на Статутот на Општина Ѓорче Петров („Службен гласник на 
Општина Ѓорче Петров“ бр. 13/19 и 5/21), советот на Општина Ѓорче Петров на 15-та 
седница, одржана на 21.06.2022 година, донесе 

 
   О Д Л У К А 

за воспоставување на меѓуопштинска соработка помеѓу Општина Ѓорче Петров и 
Град Скопје за партерно уредување и озеленување на просторот помеѓу реката 

Лепенец и пречистителна станица Волково во Општина Ѓорче Петров 
 

Член 1 
Со оваа одлука се воспоставува меѓуопштинска соработка помеѓу Општина 

Ѓорче Петров и Град Скопје за партерно уредување и озеленување на просторот 
помеѓу реката Лепенец и пречистителна станица Волково во Општина Ѓорче Петров - 
КО Ѓорче Петров 5 – Лепенец и се уредува начинот, условите, финансирањето и други 
прашања заради остварување на заедничка цел и интерес. 
 

Член 2 
Вкупната вредност за реализација на меѓуопштинската соработка од членот 1 

на оваа одлука, изнесува  68.500.000,00 денари со вклучено ДДВ. 
Општина Ѓорче Петров во остварувањето на оваа соработката учествува со 

изградба на урбана опрема - детски игралишта и реквизити и проект за осветлување, 
во вкупна вредност од 1.500.000,00 денари обезбедени финансиски средства од 
Буџетот на Општина Ѓорче Петров. 

Град Скопје во остварувањето на оваа соработката ќе учествува со геодетски 
снимања, изработување на проектна документација, расчистување на теренот, 
изградба на пешачки површини, изградба на бунари за полевање со подземни води,  
поставување на урбана опрема, хортикултурно уредување на зелена површина и 
садење на садници за што  се обезбедени  финансиски средства од Буџетот на Град 
Скопје за 2022 година во износ од 67.000.000,00 денари од кои 37.000.000,00 денари 
од  подпрограма LAA 482 920 и  од подпрограма ЈМ0 482930, во износ од 30.000.000, 
00 денари, кои ќе можат да се користат исклучиво за намената од членот 1 на оваа 
Одлука и во согласност со позитивните законски прописи. 

Член 3 
За реализација на одлуката се овластува градоначалникот на Општина Ѓорче 

Петров да склучи договор со градоначалникот на Град Скопје, во форма и содржина 
пропишана со Законот за меѓуопштинска соработка. 
 

Член 4 
Градот Скопје активностите предвидени со Одлуката ќе ги спроведе преку ЈП 

Паркови и зеленило – Скопје, Договор бр.08-1105/1 од 31.01.2022 година и преку ЈП 
Улици и патишта - Скопје.  

Член 5 
Оваа одлука влегува во сила со денот на објавувањето во „Службен гласник на 

Општина Ѓорче Петров”. 
 
 
 
Број 08-1240/3                          Совет на Општина Ѓорче Петров 
Од 21.06.2022 година                        Претседател, 
Скопје                  Ленче Нелоска с.р. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 

 


